
Fitsarana bakalorea

Miankina amin’ny mpampia-

natra ny zava-drehetra

Ny Valosoa sy fakafakaFIloHA RAVAloMANANA

Niatrika hatrany ny atrikasa nokarakarain’ny CENI

T
ontosa ny alakamisy teo, teny Ambodivona, tao
amin’ny Hoitel Radisson Blue, ny atrikasa faha-3
momba ny fifidianana nokarakarain'ny CENI sy

mpiantsehatra politika eto Madagasikara, ka nahitana
mpikambana avy amin'ny antoko samihafa ary koa va-
hiny samihafa, ambasadaoro, mba hahafantarana mi-
simisy ny ho fizotry ny raharaham-pifidianana ho
tanterahina eto amintsika ny 9 novambra sy 20 desam-
bra ho avy izao raha hisy fihodinana faha-2. Niatrika
ny atrikasan’ny CENI hatrany ny filoha nasionalin’ny
antoko TIM Marc Ravalomanana. Nahazo anjara fite-
nenana izy, ka nanindry mafy hatrany, fa mba tsy hisy
ny fifidianana maizina, fa mba ho madio sy eken' ny re-
hetra ny fifidianana ho avy. Tsy maintsy miezaka ny re-
hetra mba tsy hisian' ny kolikoly intsony, hiarovana ity
tanindrazana malalantsika ity. Tokony hahaleotena ha-
trany ny Ceni, ka tsy tokony hihaino izay sakantsakana
avy amin'ny governemanta sy ny Emmoreg ohatra, ka
hibahana izay antoko hafa amin'ny fanentanana tokony
hataony, mba mandraisa andraikitra ry Ceni, hoy ha-
trany izy, aza miandany amin'ny kandidan'antoko poli-
tika, fa aleo vakiana bantsilana ny teti-dratsy rehetra,
tsy hanaiky lembenana ireo fepetra mety hiteraka ho-
soka amin'ny fifidianana izay hatao.
Teo anoloan’ireo izay nasaina, mpikambana vitsivitsy
avy amin'ny governemanta sy ireo avy amin'ny amba-
sadaoro samihafa, no nanambaran’ny filoha Ravalo-
manana izany, ary nahenoana ny teny nataon'ny

minisitry ny ati-tany ihany koa, ny hanampiany ny Ceni
araka izay tandrify azy, ka mba ho famahana didim-
panjakana momba ny fanatanterahana fifidianana
amin'ny fomba madio. Tsy niala tao am-bavan’ny filoha
Marc Ravalomanana mihitsy ny hoe : vonona hiatrika
fifidianana hatrany izy, mirotsaka amin’ny fomba madio
sy mazava ary manentana ny olom-pirenena mba han-
datsa-bato ara-dalàna sy am-pilaminana ihany koa re-
hefa ho tonga ny androm-pifidianana amin’ity taona ity.

Beharo

Ny filoha Marc Ravalomanana, nanoloana ny atrikasa faha-3 
nataon’ny CENI.

Serge Imbeh Jovial sy ny Filoha Ravalomanana

Hiara-hanoratra pejy vaovao ho an’ny taranaka sy ny tanindrazana

Tafaresaka tamin’ny kan-
didà filohampirenena ta-
min’ny taona 2018, sady
ao amin’ny antoko AFIMA :
Antoky ny Fivoaran’ny Ma-
lagasy, Serge Imbeh Jo-
vial ny gazety Ny Valosoa
Vaovao. Anisan’ireo Ma-
lagasy monina any ive-
lany, niatrika ny fihaonana
tamin’ny filoha Marc Ra-
valomanana farany teo
tany Frantsa izy. Dinidinika :

-Gazety Ny Valosoa
Vaovao (GNVV) inona
no nahatonga anao na-
natrika ny fihaonan’ny
filoha Ravalomanana ta-
min’ny diaspora farany
teo iny tany Frantsa ?

-Serge Imbeh Jovial
(SIJ) : nisy ny fifampiresa-
hana teo aminay miraha-
lahy mianaka ary nanasa
ahy izy, ny hanatrika iny fi-
haonana iny, hifandinika
sy hijery ny ho avin’ny fi-
renena. Araka ny fantatra-
reo dia filohan’ny antoko
AFIMA ny tena : antoko
Antoky ny Fivoaran’ny
Malagasy, manana olom-
boafidy vitsivitsy any
amin’ny commune ary
miara-mahatsapa ny fa-
horiam-bahoaka sy ny za-
vatra rehetra mianjady eto
amin’ny firenena. Nifam-
pizarana ny fomba fijery
izahay ary tiako ny ma-
neho etoana fa efa nisy
ny firaha-miasa teo ami-
nay sy Filoha Ravaloma-
nana tamin’ny fifidianan
fihodinana faharoa ny
taona 2018. Tsy mifanala-
vitra ny programan’asa-
nay sy ny fomba fijery :
«Fampandrosoana an’i
Madagasikara ».

-GNVV : inona ny hafa-
tra nampitainao nandri-
tra iny fotoana iny ?

-SIJ : ny hanambatra ny
hery rehetra satria tsy ho
vitan’olo-tokana izy ity. Hi-
jery miaraka ny fomba re-
hetra hanarenenana ny
firenena sady hanoratra
indray ny pejy vaovao ho
an’ny taranaka sy ny ta-
nindrazana.

-GNVV : ny fahitanao
ilay caution na antom-
bola 200 million Ar
amin’ny fifidianana ?

-SIJ : tsotra dia tsotra ny
ahy, satria tsy manara-da-
làna io. Lalàna fehizoro
2018-009 sy 2018-008 no
mbola ampiasaina amin’
izao fifidianana izao ary
fantantsika tsara 50 mil-
lion d’ariary no voasoratra
ao amin’io lalàna io. Raha
misy ny fanovana dia tsy
maintsy mandalo eny
amin’ny Antenimierampi-
renena. Efa tsy maha-
gaga moa ny tsy fana-
rahana lalàna misy eto
amin’ny firenena.

-GNVV : ny fahitanao ny
finiavan’ny filoha Rajoe-

lina nangataka ny zom-
pirenena Frantsay ?

-SIJ : mazava ny lalàna
ary tsy mila adika akory,
araka ny voalazan’ny arti-
cle 42 de la code de natio-
nalité ary mifandraika
amin’ny art icle 46 ao
amin’ny lalam-panore-
nana. Ny olona minia
mandika vilana, indrindra
ireo mpahay lalàna dia
manao ny atao hoe
“Denis de la realité “, sy
tsy manana ny atao hoe “
honnêteté intellectuelle “.
Tsy mila idirana lalina
akory io, fa efa mazava ny
atao hoe NATURALISA-
TION. Izy no nangataka
ary ampy taona izy nanao
an’izany. Efa nanana an-
draikitra ambony teo
amin’ny firenena izy no
nangataka izany. Amiko
manokana dia miombon-
kevitra amin’ireo mam-
piasa ny teny hoe:
HAUTE TRAHISION aho.

-GNVV: tokony havela
hirotsaka ihany ve ny
Filoha Rajoelina raha

izany sa tsia?

-SIJ: tsy misy ambonin’ny
lalàna na iray aza. Rehefa
tsy mahafeno ny fepetra
rehetra dia tsy afaka mi-
rotsaka. Andraikitry ny
HCC sy ny Fitsarana ma-
moaka ny certificat de na-
tionalité izay taratasy
tadiavina amin’ny firotsa-
hana ho fidiana no mana-
meloka tanteraka izany
ary mampahafantatra ma-
zava amin’ny vahoaka
Malagasy.

-GNVV:; aminao, misy
mbola tokony hahitsy
ve ny lalam-pifidia-
nana?

-SIJ: aoka isika tsy hana-
dino ny tantara. Io lalam-
pifidianana io no
nampidina ny 73 deputés
teny amin’ny kianjan’ny
13 mey. Inona ny antony,
tsy mety amin-dry zareo
ilay lalàna. Nefa nahoana
indray 5 taona aty aoriana
dia io ihany no ampia-
saina? Mila lalàna ho
an’ny firenena isika, fa tsy
lalàna ho an’olombitsy.
Raha io lalàna amin’izao
io anie dia mila bulletin
numéro 1, 2 sy bulletin
numéro 3 e. Tsy mino
aho, fa mahafeno ny fe-
petra ny filoha ampe-
rin’asa.

-GNVV: ahoana kosa ny
mahakasika ny CENI sy
HCC amin’izao?

-SIJ: mampalahelo satria
hatrany amboalohany mi-
hintsy no efa nanome
ahiahy sy tsy fifampitoki-
sana amin’ny mpanao po-
litka izy ireo. Hadinontsika
ve fa ny vadin’ny filo-
han’ny CENI anie tao
amin’ny governemanta

Hanaiky ny tambitambin’ny mpitondra fanjakana, sa

hijoro amin’ny maha mpampianatra sy mpanabe azy

marina ireo mitsara ny fanadinana bakalorea

amin’izao fotoana izao ? Misy ny fifampidinihana eo

amin’ny mpampianatra mpitsara ny fanadinana sy

ny tomponandraikitra, ao anatin’izany ny avy

amin’ny ministera, ifandaminana amin’ny fomba hit-

sarana ny nataon’ny mpiadina. Mazava loatra fa mi-

fandraika amin’ny zava-misy teto amin’ny firenena

sy nitranga, no hamaritana ny fomba fitsarana. Ka

miankina araka izany amin’ireo mpampianatra ny ho

vokatry ny fitsarana fanadinana. Matetika dia eo

amin’ireo mpampianatra mitsara ny fanadinana ta-

ranja tantara-jeografia no misy indro kely. Misy sa-

sany amin’izy ireo mantsy no marisarisa ihany

amin’ny fahitana devoara amin’ny teny malagasy;

ary indrindra nisy ireo toe-javatra mamohehitra ni-

tranga nandritry ny fotoam-panadinana izay niaraha-

nahalalala sy nahita ireny. Dia ho sanatria ho

mpampianatra manenjika vola fotsiny ve izy rehetra

ireo, fa izay vokany any dia vokany? Ho lasibatra

amin’izany ny zanaka malagasy.  

Ho hatraiza ihany koa ny voka-panadinana? Ho

hentitra amin’ny fetran’ny naoty ekena ho afa-pana-

dinana na ny “délibération”, fa fanadinana bakalorea

no natao sy nitsinjovana ny tsy hihenan’ny lanjan’ny

diplôma amin’izany, sa  hihevitra ny kajikajy politi-

kan’ny fitondrana ankehitriny naroso tao? Ho hita eo

ny amin’izany, fa any amin’izy ireo ny baolina araka

ny fitenenana. Hisy lanja ny fanadinana bakalorea

sy ny diplôma amin’izany dia noho izy ireo, na tsia

dia mbola noho izy ireo ihany koa. Nambara, fa

afaka iray volana eo no hivoaka ny valim-panadi-

nana ka dia samy miandry ny rehetra, indrindra ireo

mpiadina aman’hetsiny manerana ny Nosy niatrika

izany. 

Ho hita eo ihany koa na mbola hisavoritaka hifano-

sika miady laharana toy nisy taona vitsivitsy lasa

izay izy ireo rehefa maka ny saran’ny nitsarana fa-

nadinana, ka tsy hisaina hahatsiaro intsony ny maha

mpampianatra sy mpanabe azy, fa mipetraka ho toy

ny mpikarama matahotra tsy hahazo vola na ho ta-

raiky vao hahazo ny anjarany. Rehefa mahita ireny

toe-javatra ireny, dia misintona saina hihevitra fa

noho ny ataon’izy ireo ihany koa no mampihena ny

lanjan’ny fampianarana sy indrindra ny mpampiana-

tra eto Madagasikara. Izy ireo ihany koa no mampi-

korosy ny anjara toeran’ny mpampianatra, satria tsy

mipetraka ho môdely ho tarafin’ny hafa. Ahitana le-

soka lehibe hatrany ity seha-pampianarana ity ary

isehoan’olana samihafa isan-taona. Ny fototr’izany

dia ny tsy fahaizan-draharahan’ireo tomponandrai-

kitra ihany, ary miainga avy any amin’ny minisitera

misahana azy izany.  

Sôh’son

Ny mpanao politika Serge Imbeh Jovial, efa kandidà filoham-
pirenena.

nandritra taona maro e!
ary ihany koa ny Vadin’ny
SGAP dia ao amin’ny
HCC. Misy ny atao hoe
“CONFLIT D’INTERETS
MANIFESTE“. Fomba
ahoana no tsy ampia-
hiahy ? lasa fitantanam-
pianakaviana ireo
andrim-panjakana ireo.

-GNVV: hafatra ho an’ny
vahoaka Malagasy An-
driamatoa Serge Imbeh
Jovial:

-SIJ: ho an’ny vahoaka
Malagasy: aoka isika
hahay hifidy ary handinika

lalina, satria ny ho avin’ny
firenena sy ny taranaka
no ho banjinina. 

Mila olona manana
vinam-piarahamonina
matotra sy fahaiza-manao
ny firenena. Ho an’ny
mpanohitra rehetra: aoka
isika hanambatra ny hery
rehetra hahafahantsika
miatrika miaraka izao fifi-
dianana izao. Avelao ny
hambompo diso toerana.
Mitady aina vaovao ny fi-
renena ary mitady fam-
pandrosoana haingana.

Nangonin’Isambilo


